
Prakata

Buku ini berfokus kepada usaha rekonstruksi dan klasifikasi bahasa di 
pulau Borneo. Asas permasalahan dalam penulisan ini adalah untuk 
melakukan rekonstruksi sebuah bahasa yang diandaikan wujud di 
bahagian Miri yang terletak di bahagian utara negeri Sarawak yang 
digelar Bahasa Miriek Purba (BMkP). Ia bertujuan untuk memulihara 
bahasa tersebut dengan cara membina semula atau merekontruksi bentuk 
bahasa induknya. Penulisan ini menggunakan kerangka ilmu linguistik 
sejarawi dengan menggunakan pendekatan kaedah perbandingan 
kualitatif. Objektif penulisan ini ialah mendeskripsikan sistem fonologi, 
merekonstruksi fonem dan leksikal serta mengklasifikasikan varian 
Miriek (VM) daripada lima varian yang dipilih iaitu varian Bakam 
(BKM), Dalek (DLK), Bakong (BKG), Narom (NRM) dan Kiput (KPT). 

Hasil penulisan membuktikan bahawa BMkP yang direkonstruksi 
ini mempunyai 18 buah fonem konsonan purba, iaitu tujuh buah 
konsonan letupan *, *, *, *, *, * dan *, satu konsonan letusan 
*, tiga konsonan geseran *, * dan *, empat konsonan sengauan 
*,*,*dan *, satu konsonan sisian * dan dua konsonan separuh 
vokal iaitu *dan *. BMkP juga memiliki 5 fonem vokal iaitu *, 
*, *,**, dan 5 vokal diftong iaitu *,*,*,* 
dan*. Penulisan ini menyerlahkan bahawa wujud 30 jenis inovasi 
fonologi dan 16 inovasi leksikal. Seterusnya, kaedah klasifikasi dapat 
mengesan hubungan jauh dekatnya keakraban antara VM yang boleh 
digambarkan melalui rajah pohon. Selanjutnya, penulisan ini membuka 
jalan ke arah memperkaya korpus peristilahan (data mentah) serta 
konteks pendokumentasian variasi bahasa Miriek di pulau Borneo. Ia 
merupakan satu usaha menyerlahkan data bahasa minoriti yang terdedah 
kepada unsur ancaman kepupusan bahasa. 

Penghargaan kepada kejayaan penerbitan buku ini perlu diberikan 
kepada Universiti Kebangsaan Malaysia melalui Dana Penerbitan 
Buku (DPB-2023-054). Melalui dana ini, igauan yang mengatakan ilmu 

linguistik Melayu itu “kering” dapat dicambahkan dan disuburkan lagi. 
Masih ingat diingatan pesan guru bahawa ilmu linguistik Melayu perlu 
meredah belukar, danau, sungai dan gunung demi memperoleh input 
baru dalam penulisannya.

Siti Hajar Mohammed
Rahim Aman
Shahidi A. H.

